
ТАҚРИЗ
ба автореферати диссертатсияи Сафарзода Матлуба Ҷунайдй дар 
мавзуи «Тарзи ҳаёти миллй дар шароити истиқлолияти Ҷумҳурии 
Тоҷикистои» барои дарёфти дараҷаи илмии номзади илмҳои фалсафа аз 
рӯйи ихтисоси: 6.3.7 - Фалсафаи иҷтимой

Мавзуи кори таҳқиқотии Сафарзода Матлуба Ҷунайдӣ, бешубҳа, 

мубрам ба ҳисоб рафта ва он яке аз масъалаҳои ҳалталаби илми фалсафаи 

иҷтимоӣ мебошад.

Дар автореферати 'диссертатсияи муаллиф мубрамии мавзуи 

таҳқиқотро бо далелньои мушаххас дар алоқамандй бо масъалаи рушди 

фарҳангии субъекти тарзи ҳаёти миллй ва инъикоси ҳолати 

стратификатсионии ҷомеа моҳирона пайваст намудааст. Ӯ қайд намудааст, ки 

ҷанбаҳои мухталифи тарзи ҳаёти миллй ба таҳқиқоти бонизоми фалсафй- 

иҷтимой ниёз доранд, зеро коркарди назариявй ва эмпирикии масъалаи тарзи 

ҳаёти миллӣ, ки таҳлили рушд ва дурнамои онро дар бар мегирад, самти 

инкишофи ҷомеаи суннатиро ифода намуда, омилҳои таъсиррасонро ба ин 

падида аз лиҳози назария муайян мекунанд.

Инчунин, аз диди муаллиф, таҳлили муқоисавии тарзи ҳаёти миллй 

дар доираи фазои иҷтимоӣ ва вақти таърихй маълумоти бештарро талаб 

менамояд, зеро он гузашта ва ҳозираи ин падидаро муайян карда, ояндаи 

ҷамъияти тоҷикистониро аниқ месозад. Таъкиди диссертант, ки дар 

пажӯҳиши тарзи ҳаёти миллӣ корҳои илмй ва публитсистй оид ба тарзи ҳаёти 

солим мавқеи махсусро ишғол мекунад, комилан асоснок аст. Зеро дар онҳо 

муҳаққиқон пайвастагии тарзи ҳаёти солим ва тарзи ҳаёти миллиро нишон 

дода, моҳияти солимии аҳолиро ҳамчун омили муҳими тарзи ҳаёти миллй 

нишон медиҳанд.

Муаллиф дар автореферати диссертатсия дастгон>и илмиро пурра 

истифода намуда, мақсади таҳқиқот, вазифаҳои таҳқиқот, асосҳои 

назариявии таҳқиқот, асосҳои методологии таҳқиқотро баррасй менамояд. 

Таҳлили фалсафй-иҷтимоии масъалаи тарзи ҳаёти миллй дар автореферати



диссертатсия бо истифода> аз усулҳои системавии таҳқиқот, афкори 

назариявӣ ва баҳогузории мантиқии далелҳо, методҳои илмии маърифатй, 

сохторӣ ва функсионалӣ амалй гардидааст, ки ин ба талаботи кори таҳқиқотй 

ҷавобгӯ мебошад. Дар асоси методи ҷамъоварии бонизоми маълумот, 

ҷобаҷогузории онҳо, баҳогузории назария, дар масири ҷамъоварии далелҳо, 

аз ҷониби муаллиф таҳлили муқоисавии тарзи ҳаёти миллй дар ҷомеаҳои 

гуногуни этникй гузаронида шудааст. Бо истифода аз имкониятҳои таҳлилии 

чунин усулҳои назариявй, ба монанди позитивизми мантиқй, фалсафй ва 

таҳлили лингвистикй диссертант тавонистааст моҳият ва хусусияти падидаи 

«тарзи ҳаёти миллй»-ро нишон дода, онҳоро асоснок намояд.

Қайд намудан зарур аст, ки дар автореферати диссертатсия 

эътимоднокии натиҷаҳои илмии таҳқиқот дар асоси манбаъҳои илмй- 

назариявии олимони ҷомеашиноси ватаниву хориҷй ва таҳлили муқоисавии 

натиҷаҳои онҳо таъмин карда шудааст. Таҳқиқоти диссертатсионй аз тарафи 

унвонҷӯ тариқи усулҳои индивидуалй амалй шуда, дар ҳар марҳилаи он 

омӯзиши тарзи ҳаёти одамон дар деҳот ва шаҳр аз нигоҳи системаи методҳои 

илмҳои ҷомеашиносӣ баҳогузорй карда шудааст. Маълумоти ҷамъшударо 

муаллиф дар доираи назарияи илмҳои ҷомеашиносии тарзи ҳаёт, мубодилаи 

иҷтимоӣ ва равиши стратификатсионй мустақилона бо роҳи эксперименти 

илмй таҳлили дуруст намудааст. Дар автореферат ба таври возеҳ тасвиб ва 

амалисозии натиҷаҳои таҳқиқот бо хулосаҳо оид ба мавзуи диссертатсия 

оварда шудаанд, ки ин аз қобилияти баланди фаъолияти илмии увонҷӯ 

шаҳодат медиҳад.

Дар асоси таҷрибаи илмй метавон гуфт, ки омӯзиши масъалаи тарзи 

ҳаёти миллй дар доираи таҳлили фалсафй-иҷтимоӣ имкон медиҳад, то самти 

сиёсати иҷтимой бо самти таҳқиқоти масъалаи мазкур пайваст гардад. Зеро 

маҳз илми фалсафаи иҷтимой робитаҳои сабабу натиҷаи тарзи ҳаётро бо 

чунин падидаҳо, ба монанди шуури фардӣ ва ҳастии иҷтимоии ҷомеаи 

муосир дар ҳамгирой ба таври мушаххас меомӯзад.



Бобҳо ва зербобҳои диссертатсия мазмунан бо ҳам алоқаманд буда, 

сохтори мукаммали таҳқиқотро таъмин намудаанд. Корҳои илмии нашр 

намудаи муаллиф ба мавзӯи таҳқиқот мувофиқат мекунанд ва онҳо ба 

ҷанбаҳои асосии масъалаи тарзи ҳаёти миллй бахшида шудаанд.

Дар баробари дастовардҳои таҳқиқот дар автореферат баъзе 

норасогиҳо низ ба назар мерасад. Аз ҷумла, дар матни он хатогиҳои техникй 

ва имлой ҷой доранд, ки онҳоро муаллиф бояд ислоҳ менамуд. Вале, ин 

норасои ба аҳамияти илмии кори диссертатсионй таъсир намерасонад.

Ҳамин тариқ, дар асоси матни автореферат метавон чунин хулоса 

намуд, ки диссертатсияи Сафарзода Матлуба Ҷунайдй дар мавзуи «Тарзи 

ҳаёти миллй дар шароити иетиқлолияти Ҷумҳурии Тоҷикистон», ки барои 

дарёфти дараҷаи илмии номзади илмҳои фалсафа аз рӯйи ихтисоси: 6.3.7 - 

Фалсафаи иҷтимой пешниҳод шудааст, ба талаботи КОА-и назди Президенти 

Ҷумҳурии Тоҷикистон ҷавобгӯ буда, муаллифи он барои гирифтани дараҷаи 

илмии номзади илмҳои фалсафа сазовор мебошад.

